
Дневни билтени

На 25.01.2023 полициски службеници од Одделот за криминалистичка полиција - Сектор
за недозволена трговија со дрога, оружје и опасни материи, од Секторот за насилен
криминал и од Единицата за недозволена трговија со оружје при СВР Скопје бил лишен
од слобода И.Б.(57) од с.Копаница, скопско. Имено, по претходно добиена судска
наредба за претрес од страна на Судија на претходна постапка од Основен кривичен суд
Скопје, полициските службеници извршиле претрес во домот на И.Б., при што пронашле
еден пиштол „Стаер“ со две соодветни рамки и 61 куршуми калибар 9 мм. Од
спроведената истрага утврдено е дека пиштолот потекнува од кражба извршена на
20.01.2023 во домот на М.Б. во Струмица од страна на нејзиниот роднина П.И.(25) од
Струмица, кој на 23.01.2023 е лишен од слобода поради нејзино убиство и веќе
издржува мерка притвор од 30 дена. Воедно, во координација со Управата за
извршување на санкции вчера во вечерните часови извршен е претрес и во КПУ
Идризово каде се пронајдени дополнителни докази во врска со извршеното кривично
дело „недозволено изработување, држење и тргување со оружје или распрскувачки
материи“. Од страна на СВР Скопје по комплетно документирање на случајот ќе биде
поднесена соодветна кривична пријава по член 396 од Кривичниот законик до
надлежното ОЈО Скопје.

На 25.01.2023 во 22.35 часот, полициски службеници од ОВР Кавадарци го лишиле од
слобода В.Д.(60) од с.Возарци, кавадаречко. Тој се сомничи дека од објект во с.Возарци,
сопственост на правно лице, одзел повеќе предмети. Лицето било задржано во
полициска станица, а одземените предмети биле пронајдени и вратени на сопственикот.
По целосно документирање на случајот, против него ќе биде поднесена соодветна
пријава.

На 25.01.2023 во 11.35 часот на подрачјето на Карпош, полициски службеници од
Единицата за интервентна полиција при СВР Скопје го лишиле од слобода М.И.(55) од
с.Сарај, скопско, затоа што кај него биле пронајдени и одземени 26 пакувања со
хероин. По целосно документирање на случајот ќе биде поднесен соодветен поднесок.

На 25.01.2023 во 22.35 часот на подрачјето на Аеродром, полициски службеници од
Единицата за интервентна полиција при СВР Скопје го лишиле од слобода М.Т.(23) од
Скопје, затоа што кај него била пронајдена и одземена марихуана. По целосно
документирање на случајот ќе биде поднесен соодветен поднесок.

На 25.01.2023 во 15.00 часот во село Черкези, кумановско, полициски службеници од
СВР Куманово ги лишиле од слобода Д.С.(25) и Б.Б.(50), двајцата од Куманово. При
преглед во патничко моторно возило „фолксваген голф" со кумановски регистарски
ознаки, управувано од Д.С., а совозач бил Б.Б., била пронајдена прашкаста материја.
Тие биле приведени во полициска станица и по целосно документирање на случајот
против нив ќе следува соодветна пријава.

На 25.01.2023 на ул.,,Новачки пат“ во Битола, од страна на криминалистичката полиција
при СВР Битола ги лишиле од слобода А.П.(28) од с.Горно Агларци, општина Новаци и
Ф.Д.(22) од Битола. При преглед во патничко моторно возило „ауди“ со битолски ознаки,
кое го управувал А.П., а совозач бил Ф.Д., била пронајдена и одземена марихуана. Тие
биле задржани во полициска станица и по целосно документирање на случајот, против
нив ќе биде поднесена соодветна пријава.

Секторот за внатрешни работи Скопје во текот на вчерашниот ден (25.01.2023)
продолжи со контролите во областа на сообраќајот. На територија на град Скопје
изречени се вкупно 148 мерки, меѓу кои за возење повеќе од дозволената брзина 17
санкции, 10 мерки за возење без возачка дозвола, 12 санкции за минување на затворен
сигнал (црвено светло). Изречени се 14 санкции за користење мобилен телефон при
возење, пет мерки за технички неисправни и нерегистрирани возила, четири санкции за
возење под дејство на алкохол...

На 25.01.2023 на територијата на СВР Битола спроведена e акциска контрола за
санкционирање на возачи кои управуваaт возило со брзина поголема од пропишаната,
при што санкционирани се 73 возачи. Од нив, 55 возачи ја пречекориле брзината во
населено место, а 18 надвор од населено место. На сите прекршители изготвени им се
соодветни поднесоци.

Во текот на вчерашниот ден (25.01.2023) во периодот од 12.00 до 16.00 часот на
територијата на Република Северна Македонија спроведена е акциска контрола на
возила што вршат јавен превоз на ученици, за зголемување на безбедноста на
учениците од дома до училиште и од училиште кон дома. При контролата констатирани
се 67 сообраќајни прекршоци, при што едно возило е исклучено од сообраќај поради
истечена регистрација. Упатени на вонреден технички преглед се 17 возила.

На 25.01.2023 на подрачјето на СВР Штип полициски службеници спроведоа акциска
контрола на возачи кои управуваат возила со брзина поголема од пропишаната. За
време на контролата биле констатирани 16 прекршоци, од кои 12 во населено место и 4
надвор од населено место. На сите возачи им биле изречени соодветни санкции.
Санкционирани биле и 7 други видови на прекршоци, од кои 1 за управување возило
без возачка дозвола, 1 за возач почетник, 1 за непрописно престигнување, 2 за
некористење сигурносен појас и 2 за непрописно паркирање.

На 25.01.2023 во 21.50 часот во СВР Скопје било пријавено дека на крстосница од ул.
„Ѓорче Петров“ и станбена улица се случила сообраќајна несреќа помеѓу патничко
возило „опел корса“, управувано од Б.С.(36) од с.Матка, скопско и патничко возило
„мерцедес“, управувано од Б.Д.(40) од с.Горно Свиларе, скопско, двете со скопски
регистарски ознаки. Во несреќата со тешки телесни повреди се здобиле двајцата возачи
и двајца сопатници од возилото „мерцедес“, М.Д.(73) и малолетник од с.Горно Свиларе,
констатирани во Комплексот клиники „Мајка Тереза“. Извршен бил увид од увидна екипа
од СВР Скопје.

На 25.01.2023 во 10.00 часот во Полициското одделение Петровец, В.М.(55) пријавила
дека во с.Катланово, скопско, била касната од куче скитник.

На 25.01.2023 во 18.50 часот во СВР Охрид било пријавено дека на магистралниот пат
с.Подмоље– Струга се случила сообраќајна несреќа помеѓу товарно возило „сканиа“ со
приколка, со албански национални ознаки, управувано од О.П.(39) од Република
Албанија и патничко возило „ауди“ со охридски регистарски ознаки, управувано од П.Д.
(40) од Охрид. Во несреќата со тешки телесни повреди се здобил возачот од патничкото
возило, а со телесни повреди се здобиле двајца сопатници од истото возило, Ц.Д.(43) и
малолетник од Охрид, констатирани во Специјалната болница „Св.Еразмо“ во Охрид.
Извршен бил увид од увидна екипа од СВР Охрид.

На 25.01.2023 во 17.20 часот во Полициската станица Аеродром, С.С.(75) од Скопје
пријавил дека во населбата Лисиче бил каснат од куче скитник.

На 25.01.2023 во 18.10 часот во Полициската станица Кичево било пријавено дека на
ул.„Рудничка“ во Кичево, патничко возило „опел“ со кичевски регистарски ознаки,
управувано од А.А.(32) од Кичево, удрило во Л.К.(61) од Кичево. Во несреќата со тешки
телесни повреди се здобила Л.К., констатирани во Медицинскиот центар во Кичево.
Извршен бил увид од увидна екипа од Полициската станица Кичево.

На 25.01.2023 во 09.45 часот во СВР Куманово, В.А.(73) пријавил дека во село Проевце,
кумановско, бил каснат од куче скитник.

 

На 25.01.2023, по преземени мерки и активности, полициски службеници од ОВР Берово
го привеле В.Р.(58) од Берово. Тој се сомничи дека ноќта помеѓу 24/25.01.2023 извршил
„тешка кражба“ во продажен објект, при што одзел повеќе предмети. На 25.01.2023, со
судска наредба, извршен бил претрес во неговиот дом, при што биле пронајдени
одземените предмети и биле вратени на сопственикот. По целосно документирање на
случајот, против В.Р. до надлежното ОЈО ќе биде поднесена соодветна кривична
пријава.

 

На 25.01.2023 во 18.10 часот на ул.„Бутелска“ во Скопје, полициски службеници од
Полициската станица Чаир го лишиле од слобода Љ.Б.(34) од Скопје. Тој се сомничи
дека околу 17.00 часот одзел производи од продажен објект, а откако бил забележан од
вработените им се заканил со остар предмет. Со него бил извршен службен разговор во
полициска станица и му биле одземени производите и ножот. По целосно
документирање на случајот, ќе следи соодветна кривична пријава.

 

Единицата за економски и компјутерски криминал при СВР Скопје поднесе кривична
пријава против Д.Ѓ.(38) од Скопје поради постоење основано сомнение за сторено
кривично дело „фалсификување исправа" казниво по член 378 од Кривичниот законик.
На 01.10.2021, пријавениот изготвил и со потпис и печат на правно лице, на кое што е
сопственик и управител, заверил невистинита исправа (договор за закуп) дека закупил
објект од сопственик на објектот кој бил починат во 1994 година. Невистинитата
исправа ја приложил во Управата за јавни приходи кон поднесеното Барање за
издавање Решение за добивање согласност за отворање на ново уплатно-исплатно место
за приредување игри на среќа, како доказ дека правното лице има корисничко право на
објектот, на основа на која Министерството за финансии му издало Решение за
добивање согласност за отворање на ново уплатно-исплатно место за приредување игри
на среќа.

 

Регионалниот центар за гранични работи Север поднесе кривична пријава против Н.Г.
(20) од село Владиевци, општина Василево, поради постоење основи на сомнение за
сторено кривично дело „вршење јавен превоз без лиценца“. На 22.01.2023 на Граничен
премин „Табановце“, пријавениот бил затекнат како врши превоз на патници со
патничко возило „пежо“ без да поседува соодветна лиценца за вршење јавен превоз на
патници.

 

Во текот на вчерашниот ден (25.01.2023) Министерството за внатрешни работи спроведе
акциска контрола на територијата на Република Северна Македонија за санкционирање
на возила кои се движат со брзина поголема од дозволената, при што санкционирани се
212 возачи. Од нив 10 возилa се движелe со над 50 километри на час повеќе од
дозволената брзина, а едно возило се движело со дури над 70 километри на час повеќе
од дозволената брзина. Притоа 120 возила ја пречекориле брзината во населено место,
а 92 надвор од населено место.

На 25.01.2023 во 14.00 часот во с.Батинци, скопско, полициски службеници од
Единицата за интервентна полиција при СВР Скопје го лишиле од слобода Е.М.(57) од
с.Цветово, скопско, затоа што околу 11.45 часот, по претходно недоразбирање во
сообраќајот на подрачје на Кисела Вода, му упатил закани со пиштол на А.К.(43) од
Скопје. За настанот бил известен Јавен обвинител и по целосно документирање на
случајот ќе биде поднесен соодветен поднесок.

 

СВР Велес поднесе кривична пријава против И.Џ.(37) од Гевгелија поради постоење
основи на сомнение за сторено кривично дело „неовластено производство и пуштање во
промет наркотични дроги, психотропни супстанци и прекурсори” На наплатна станица
„Отовица“ (во правец од Скопје кон Велес), полициски службеници извршиле преглед на
патничко возило, кое го управувал пријавениот, при што пронашле и одзеле марихуана
и амфетамин.

 

СВР Тетово поднесе кривична пријава против С.Б.(34) од Тетово поради постоење
основи на сомнение за сторено кривично дело „неовластено производство и пуштање во
промет на наркотични дроги, психотропни супстанци и прекурсори“. При претрес во
домот на пријавениот, полициски службеници пронашле и одзеле марихуана.

 

СВР Скопје поднесе кривична пријава против Н.К.(29), Д.Д.(30), И.Д.(28), Д.Ц.(30) и
Р.М.(31), сите од Скопје, поради постоење основи на сомнение за сторено кривично
дело „насилство“. На 23.10.2022 во угостителскиот објект во скопско, пријавените
физички го нападнале М.Н.(21) и му нанеле повреди на телото.

 

СВР Тетово поднесе кривична пријава против Е.С.(21) од село Голема Речица, тетовско,
поради постоење основи на сомнение за сторено кривично дело „загрозување на
сигурноста“. На 16.11.2022 во Тетово, пријавениот агресивно се однесувал и се
заканувал на полициски службеници кои извршувале службени дејствија.

 

ОВР Кавадарци поднесе кривична пријава против Б.Б.(49) од Кавадарци поради
постоење основи на сомнение дека сторил кривично дело „неовластено производство и
пуштање во промет на наркотични дроги, психотропни супстанци и прекурсори“. На
30.09.2022, полициски службеници извршиле претрес во неговиот дом, при што
пронашле и одзеле марихуана, семки од растението канабис и стебла од канабис. Исто
така, по преземени мерки било утврдено дека тој претходно продавал марихуана и
амфетамин на други лица.

 

СВР Тетово поднесе кривична пријава против Б.А.(36) од Скопје, поради постоење
основи на сомнение за сторено кривично дело „измама“. Во периодот од 26.10.2022 до
13.11.2022, пријавениот телефонски остварил контакт со повеќе лица на кои лажно им
се претставувал, при што договарал услуги за реновирање, резервации за ручек, за
сместување или транспорт, а потоа ги наведувал оштетените лица да остварат средба и
да исплатат парични средства на негови соработници во Тетово и Скопје. На тој начин
тој се стекнал со противправна имотна корист во износ од 137.100 денари.

 

На 25.01.2023 во 18.30 часот во СВР Скопје, од Градската општа болница „Св.Наум
Охридски“ било пријавено дека кај нив со повреди биле донесени двајца 15-годишни
малолетници од с.Арачиново, скопско. Според пријавеното, околу 18.15 часот на
автобуска постојка на ул.„Босна и Херцеговина“ тие биле физички нападнати од неколку
лица. Се преземаат мерки за расчистување на случајот.

 

На 25.01.2023 во 14.20 часот во СВР Скопје, Г.З.(34) од Скопје пријавил дека на
подрачјето на Центар, по претходно недоразбирање во сообраќајот, бил физички
нападнат од две лица. Се работи на расчистување на случајот.

 

На 25.01.2023 во 09.50 часот во СВР Скопје, Г.Р.(27) од Скопје пријавила дека на
подрачјето на Бит Пазар била физички нападната од Б.М.(51)-женско лице од Скопје. По
целосно документирање на случајот ќе следи соодветен поднесок.

 

На 25.01.2023 во 14.10 часот во СВР Скопје, М.К.(41) од Струмица, со престој во Скопје,
пријавил дека на 24.01.2023 околу 21.40 часот на подрачјето на Кисела Вода бил
физички нападнат од две лица. Се работи на расчистување на случајот.

 

На 25.01.2023 во 16.00 часот во СВР Скопје било пријавено дека на подрачјето на
Аеродром, по претходни недоразбирања, бил нарушен јавниот ред и мир со физичка
пресметка помеѓу Д.З.(41) и С.Ј.(31), двајцата од Скопје. По целосно документирање на
случајот ќе следи соодветен поднесок.

 

На 24.01.2023 во 10.00 часот во СВР Скопје, од Казнено-поправната установа Затвор
Идризово било пријавено дека осуденикот Е.Н.(23) од Гостивар на дежурен командир
пријавил дека на 20.01.2023, по претходно нерасчистени односи, бил физички нападнат
од друг осуденик О.М., кој употребил тврд предмет. Се работи на расчистување на
случајот.

 

На 25.01.2023 во 16.15 часот во СВР Тетово, Х.Р.(27) од Тетово пријавила дека во Блок
70 во Тетово била касната од куче скитник.

 

На 25.01.2023 во 11.20 часот, И.Ѓ.(45) од Кичево во полициска станица пријавил дека
на улицата „Магистрален пат“ во Кичево бил каснат од куче скитник. Истиот ден, П.Т.
(80) од селото Другово, пријавил дека на локален пат во селото бил каснат од куче
скитник.

Извадок на дел од дневни настани 26.01.2023

МИНИСТЕРСТВО

 Министер

 Заменик министер

 Државен секретар

 Биро за јавна безбедност

АНАЛИЗИ И СТАТИСТИКИ

 Сообраќај

 Јавен ред и мир

 Гранични работи

 Криминалитет

ИНСТИТУЦИИ

 Влада

 Претседател

 Собрание

 Јавно обвинителство

 Центар за обука

ОСТАНАТИ ЛИНКОВИ

 Фото галерија

 Видео галерија

 Закажување со лични документи

 CSCA-MK

 Адреси и контакт телефони

 FAQ

